Сәламәтлегем – байлыгым

(авторның үз шигырьләреннән төзелгән сәхнә әсәре)

(5-8 класслар өчен) 

Мәктәп залы сәламәтлек темасына багышлап эшләнгән плакатлар, язмалар белән бизәлә. Мәсәлән: «Сәламәт тәндә – сәламәт акыл», “Спорт – сәламәтлек”, “Сәламәтлек – зур байлык”, йөрәкне аркылы көйдереп чыккан тәмәке ясалган плакат һ.б.

Рольләрдә: алып баручы, әни, юындыр, укучы малайлар һәм кызлар.

1 нче пәрдә

Сәхнә ачыла. Әни аш булмәсендә ашарга әзерли, укучы малай киерелә-киерелә йокыдан торып чыга да өстәл артына утыра .

Малай (кабаланып): 
Әни, әни, әйдә, тизрәк,

Ашыңны китер бире!

Мәктәпкә соңга каламын,

Сәгать тула да инде!

Әни (җамыяк белән ризык китерергә жыена).
Юындыр (әнине туктатып):

Тукта әле, улың торгач

Урынын да җыймаган,

Тешләрен дә чистартмаган,

Кул-битләрен юмаган!

(Малай юыну бүлмәсенә керә, аннан-моннан юынмакчы була).

Юындыр (малайга):

Кулларыңны бик яхшылап

Сабынлап юу кирәк,

Колак, борын куышларын

Юмаган малай сирәк.

(Малай сабын белән кулын, колагын, борын тишекләрен юа).

Фторлы торле пасталар

Тешләрне бик ныгыта,

Микроблары үлеп бетә,

Тешне дә ап-ак итә.

(Малай тешләрен чистарта, ап-ак тешләрен күрсәтә. Малай яңадан өстәл артына утырып, ашыгып ашый башлый)

Алып баручы (тамашачыга карап):
Кеше нәрсә өчен яши?

Ашау өчен яшиме?

Әллә, ашау өчен түгел,

Яшәү өчен ашыймы?

Гиппократ нәрсә дигән бит:

«Кеше сәламәт туа.

Кешегә бар авырулар

Ризыклар белән тула».

Юындыр (малай янына килеп):
Ашыкмыйча, бик яхшылап

Ризыкны чәйнәү кирәк.

Бу кадәрле кабаланып

Ашаучы малай сирәк!

Алып баручы (тамашачыга карап):
Нык булсын дисәң, тешләрең

Кальцийлы ризык кирәк.

Эремчек, кефир, катыкта

Кальцийлы тозлар күбрәк!

Ашагачтан, тешне чайкау

Гап-гади, күркәм гадәт.

Карбамидлы җилем чәйнәү
Тешләр өчен бик әйбәт.

Сәламәт булыйм дисәгез,

Тешегезне саклагыз,

Салкын туңдырма ашагач

Кайнар ризык капмагыз!
(малай чыгып китә).

Юындыр (тамашачыга карап):

Сәламәт булып яшәргә

Дөрес туклану кирәк,

Туклану серләрән әле

Белүчеләр бик сирәк.

Алып баручы:

Сәламәтлекнең серләре –

Яшелчә белән дуслык.

Җиләк-җимеш, яшелчәләр

Витаминга бай ризык.

(юындыр, алып баручы чыгып китәләр).

2нче пәрдә

(сәхнәгә өч кыз һәм бер тәмәке тартучы малай керәләр)

1 нче кыз (малайга күрсәтеп):
Карагыз әле, карагыз,

Тәмәке капкан Марат!

Шушы көйгә тартса әгәр

Эшләре аның харап!

2 нче кыз:

Аның зарарлы икәнен

Бәлки, Марат белмидер?

Тәмәке тартып, зурларга

Бәлки, үзен тиңлидер?

(Маратка дәшә):

Марат, Марат, сиңа әйтәм,

Ташла шул тәмәкеңне!

Тын юлларың зарарлап

Көйдергәнче упкәңне!

Кан тамырларын кыса ул,

Йөрәгең начар әшләр,

Авызыңнан сасы килер

Саргаер тагын тешләр…

Марат (ачуланып):
Сез нәрсә соң, чәүкә кебек

Әле чәрелдәшәсез?

Сезнең миндә эшегез юк,

Нигә әрепләшәсез?

Тәмәкесез яши алмыйм,

Эч поша, зиһен кача,

Егетлегемне арттыра,

Тартмасам - йокы баса!

2 нче кыз.

Әкият сөйләп маташма,

Сүзләрең – чеп-чи ялган!

Шул төтенме әллә синең

Зиһенең чолгап алган?!

(Стенага эленгән рәсемгә күрсәтеп):

синиль кислотасы

стирол


 никотин

сөрем 

 


 сөрем газы

аммиак 
тәмәке төтене
 радиоактив полоний

мышьяк 


 концероген сумалалар

бензопирен никотин сероводород

3 нче кыз:

Тәмәкедә - сөрем газы,

Полоний,скандий һәм мышъяк,

Бензопирен һәм кислота,

Никотин һәм аммиак!

1 нче кыз:

Без бит сиңа гел яхшылык,

Тик яхшылык телибез.

Котылып шушы агудан,

Сәламәт булсын, дибез!

Марат (башын иеп):

Аңлавын үзем дә аңлыйм,

Ташлап булмый бит кинәт.

Тәмәкене ташлау өчен

Ихтыяр көче кирәк!

2 нче кыз:

Синең алда –ике сукмак,

Кайсысыннан барасың?

Тәмәкене сайлыйсыңмы,

Әллә, сәламәт каласың?

Бүген ташла тәмәкеңне,

Ихтыяр көчең җыеп,

Тормышыңда бу - зур сынау,

Яшисең алда синең!

Бергәләп:

Тәмәке колы булмагыз,

Яшәгез сау-сәламәт,

Тәне таза булган гына

Бәхетле- яши рәхәт!

3 нче пәрдә

(сәхнәгә йөгереп ике малай керәләр, икесе дә спорт киемендә,

йөгерә-йөгерә сөйләшәләр.)

1 нче малай (көч-хәл белән генә сулыш ала, арыган кыяфәттә):
Кемнәр уйлап тапкан икән

Физкультура дәресен?

Әйтерсең лә, яшәп булмый

Хәрәкәтле дәрессез?!

2 нче малай (физик күнегүләр ясый-ясый, сөйли):
Хәрәкәттә – бәрәкәт ич,

Бу дәрес бик тә кирәк!

Спортны үз иткәннәрдә

Авыручылар сирәк!

Сәламәт буласың килсә.

Спорт белән шөгыльлән,

Чаңгыда йөгер, футбол тип,

Коен салкын су белән!

Саф һавада жәяү йөрү

Тәннәргә сихәт бирә.

Үзен хөрмәт иткән кеше

Сәламәт яши белә.

(Дәртле музыка яңгырый. Җиңелчә спорт киемендәге малайлар, кызлар ритмик бию башкаралар).

4нче пәрдә

Аш бүлмәсе. Әни аш әзерли. Малай мәктәптән кайтып керә, сумкасын куеп, өстәл артына утыра.

Әни:
Көннәр буе укып-язып,

Бик тә талчыккандырсың.

Улым, әйдә, утыр әле,

Аша, ачыккандырсың.

Малай:
Хәзер, башта кулларымны

Сабын белән юамын,

Чисталык – сәламәтлек бит

Инде хәзер беләмен.

(юыну бүлмәсенә кереп китә).

Кичә «Сәламәт булыгыз!» дигән жыр белән тәмамлана (сүзләре – авторныкы)

Хәрәкәттә – бәрәкәт, дип

Юкка гына әйтмиләр.

Тәнең сәламәт буласын

Белә хәтта әбиләр.

Кушымта: Җәяү йөре, йөгер, сикер,

Елмаеп, көлеп яшә!

Бәхет белән сәламәтлек

Яшиләр бит янәшә!

Физик хезмәтне үз итсәң

Шифа булыр тәнеңә.

Йөрәгең дә яхшы эшләр,

Сихәт бирер жаныңа.

Төз гәүдәле, матур булып

Үсәсең килсә әгәр,

Көннәр буе хәрәкәтлән,

Тынгы белмә син мәгәр!

Алып баручы.

Безнең киңәшләрне тотып

Исән-имин торыгыз,

Саулык-олы байлык, диләр

Сау-сәламәт булыгыз!

(Кичә тәмам)
